TARIXIY VOQEA VA XODISALAR ORQALI  YOSHLARNI DINIY BAG‘RIKENGLIK G‘OYALARI ASOSIDA TARBIYALASH OMILLARI
Chirchiq OTQMBYU

Gumanitar, ijtimoiy-iqtisodiy fanlar

va shaxsiy tarkib bilan ishlarni

tashkillashtirish kafedrasi katta o‘qituvchisi Xolmatov Habibullo
Hozirgi kunda Oliy Harbiy bilim yurtlari oldida turgan eng muhim vazifalardan biri bu ma’naviy ongi yuqori darajada shakllangan harbiy kadrlar etkazib berish maqsadi turibdi. Ma’naviy ongning ajralmas qismlaridan biri bu diniy bag‘rikenglik hisoblanadi. 
Ma’naviy ongi shakllanmagan shaxsning dunyo qarashi  tor va har qanday ta’limot va qarashlar girdobiga tushib qolaveradi. Bu esa o‘z navbatida jamiyatni parokandalik botqog‘iga etaklovchi omil hisoblanadi.

Albatta yoshlarni diniy bag‘rikenglik g‘oyalari asosida tarbiyalashda tarixiy xotirani o‘rnini bosuvchi vosita yo‘qdir.

Diniy e’tiqod, huquq adolat, ahloq yaxshilik, san’at go‘zalik, siyosat davlat bilan shug‘ullansa tarix o‘tmish haqiqatlari bilan shug‘ullandi. Tarix o‘tmishimizni chuqur o‘rganish bilan kelajagimizni yortib beradi.

Vatanimiz tarixini yozib qoldirgan buyuk tarixshunos ajdodlarimiz Abdurazzoq Samarqandiy, Abu Rayxon Beruniy, Hondamir, Narshaxiy va boshqa  tarixiy voqealarni yoritib qoldirgan tarixchilar asarlari o‘tmishda buyuk voqealar bilan birga xalqimiz boshiga tushgan kulfatlar  bosqinchilik yurishlari xaqida ham xikoya  qilganlar . 

Birinchi Prezidentimiz Islom Karimovning “...tarixga murojaat qilar ekanmiz, bu xalq xotirasi ekanligini nazarda tutishimiz kerak. Xotirasiz barkamol kishi bo‘lmaganidek, o‘z tarixini bilmagan kishining kelajagi ham bo‘lmaydi”,[1;13] - deganlari ayni haqiqatdir.
Yoshlarni   diniy  bag‘rikenglik   g‘oyalari   asosida   tarbiyalashda   tarixiy 
merosimizni o‘rganishda albatta quyidagi vazifalarni o‘z oldiga qo‘ygan holda o‘rganmoq zarur:

Vatan tarixini o‘qish va o‘rganish jarayonida yoshlarda tarixiy bilimlar, ilmiy-nazariy tushunchalar va tasavvurlar shakllanmog‘i lozim. Chunki voqea va hodisalarni bilmasdan, ular haqida tushuncha va tasavvurga ega bo‘lmasdan turib g‘oyaviy-siyosiy dunyoqarash haqida gap yuritish mumkin emas; Masalan tarixiy haqiqat shundan dalolat beradiki bizning mintaqamizda boshqa mintaqalardan farqli o‘laroq har-xil  diniy e’tiqodlar ortidan hech qachon urushlar bo‘lgan emas. Ya’ni diniy bag‘rikenglik g‘oyalari shu hududda yashovchi millatlarda qadimdan boshlab shakllanib kelgan. 

Jahon dinlarining shakllanish joylari o‘zga hududlarda bo‘lsa ham ularning takomillanishi bizning o‘lkada yuz bergan. Masalan: tariximizning I-IV asrlarini o‘z ichiga olgan Kushon podsholigi xususan uning  xukmdori Kanishka davri Hindiston xududlari egallangandan so‘ng buddizm dinini keng targ‘ib qilgan. Xatto keyinchalik buddizm keng ravnaq topgan va rivojlangan Xitoy imperiyasiga ham Markaziy Osiyo xududlari orqali bu din keng tarqalgan. Bunga guvoh Surxondaryo viloyati hududlaridan topilgan arxeologik topilmalar hisoblanadi. Huddi shunday ma’lumot bu milodiy I asrdan XI asrgacha Markaziy Osiyo xududida xristian dinini kirib kelishini misol tariqasida aytishimiz mumkin.

Xattoki bu din keyinchalik ravnaq topgan Evropa mamlakatlaridan oldin  Markaziy Osiyo xududlariga kirib kelgan.

Bizga bugungi kunda jahon siyosiy maydonlarida bo‘layotgan o‘zaro  ziddiyatlar bu nafaqat xududlar  uchun bo‘layotgan urush, balki bu  diniy etiqodlar o‘rtasidagi kurash deb qarashimiz mumkin.(Isroil-Falastin, Suriya, Iroq, Ukraina, Hindiston-Pokiston vaxokozo) Lekin o‘lkamiz tarixida shunday ma’lumotlar borki yaxudiy millatiga mansub shaxslarning o‘rta asrlarda boshqa o‘lkalardan quvg‘in qilinishi ularni Buxoro shahriga kelib joylashishlariga sabab bo‘lgan. SHu davr davomida ko‘chib kelgan yahudiylarni bu xududda yashovchi xalq bilan urf-odatlari yaqinlashganliklarini ko‘rishimiz mumkin. Bu xududda yashovchi xalqning diniy, bag‘rikengligi ular o‘rtasida hech qanday nizolarni kelib chiqishlariga yo‘l qo‘ymagan. Buxoro jugutlarining diniy e’tiqodlari saqlab qolishlariga imkon yaratib bergan.

Tariximiz zarvaraqlarida bunday misollarni ko‘plab keltirishimiz mumkin. Sohibqiron Amir Temur davrida bunday boshqa din va millat vakillariga boshpana berish o‘z himoyasiga olganligi haqidagi ma’lumotlar ko‘plab saqlab qolingan. Ulardan biri Sohibqironning Iroq-Eron davlatlariga harbiy yurishni misol tariqasida oladigan bo‘lsak bu davrda Iroq hududida musulmonlarning shia yo‘nalishiga mansub aholini qirg‘in qilinishining ustidan chiqadi. Amir Temur o‘zining odilona siyosati tufayli bu erdagi shia va sunniylar o‘rtasidagi urushga barham beradi hamda bu hududda “shialar homiysi” degan nom oladi. [2;16]  

Sohibqiron avlodidan bo‘lgan Zahriddin Muhammad Bobur Hindiston hududlarini o‘z qo‘liga kiritgandan so‘ng bu hudud aholisini yoppasiga islomlashtirishga kirishmadi balki hindlarning e’tiqod qiluvchi o‘z dinlari uchun keng imkoniyatlar yaratib ulardagi odamlarni qurbon qilish hamda dafn etish marosimlarida marhumning yaqinlarini qo‘shib o‘tda yondirishlariga chek qo‘ydi. 

Bu tarixiy faktlardan ko‘rinib turibdiki diniy bag‘rikenglik millat mintalitetiga qo‘shilib ketgan bo‘lib u o‘zbek xalqi ma’naviy dunyoqarashining ajralmas qismiga aylangan.
Tariximizda mintaqamizda diniy nizolar kelib chiqmagan. Shuning uchun ham tarixiy merosimizni o‘rganishda quyidagilarga amal qilishimiz lozim;  

Birinchidan, Vatan tarixini yoritish, o‘qitish va o‘rganish jarayonida chuqur ilmiylik, xolislik, tarixiy haqiqatning ustivorligi asosiy va bosh yo‘nalish bo‘lishi lozim;  

Ikkinchidan, Vatan tarixining har bir satri, har bir varag‘i milliy qadriyatlarga hurmat ruhi bilan sug‘orilgan bo‘lishi va milliy g‘oya va milliy mafkurasining kamol topishiga xizmat qilishi darkor;

Uchinchidan, Vatan tarixining boshidan oxiriga qadar singib ketgan asosiy g‘oya - otashin vatanparvarlik, diniy bag‘rikenglik, insonparvarlik kabi ulug‘ fazilatlarga qaratilmog‘i kerak;

To‘rtinchidan, Vatan tarixi fani mustaqil respublikamizning siyosiy, iqtisodiy, madaniy-ijtimoiy qadriyatlarining yanada mustahkamlanishi va ravnaq topishiga xizmat qilishi, davr va zamon bilan hamnafas bo‘lmog‘i ayni muddaodir.

Xulosa o‘rnida shuni ta’kidlash lozimki, birinchi Prezidentimiz Islom Karimov o‘zining “Tarixiy xotirasiz kelajak yo‘q” asarida [1;5] “Modomiki, o‘z tarixini bilgan, undan ruhiy quvvat oladigan xalqni engib bo‘lmas ekan, biz haqqoniy tariximizni tiklashimiz, xalqimizni, millatimizni ana shu tarix bilan qurollantirishimiz zarur. Tarix bilan qurollantirish, yana bir bor qurollantirish zarur” degan so‘zlari aynan muddaodir. Bu vazifalarni bajarish ya’ni “qurollantirish” uchun nima qilish kerak? Albatta  Vatan tarixini har tomonlama chuqur va mukammal o‘rganish,  Prezidentimiz ta’biri bilan aytganda “Fanning vazifasi kelajagimizning shakl-shamoyilini yaratib berish, ertangi kunimizning yo‘nalishlarini, tabiiy qonuniyatlarini, uning qanday bo‘lishini ko‘rsatib berishdan iborat” degan so‘zlari metodologik ko‘rsatma bo‘lib xizmat qilishi lozim.
Tarixiy voqea, hodisalarni o‘rganish, tahlil etish va yoritishda holislik-haqqoniy, adolatli yondoshuv muhim metodologik qoidadir. Holislik qoidasini tarixiy voqea, hodisalarni o‘rganayotganda ular bilan bog‘liq bo‘lgan barcha faktlarning hech bir istisnosiz butun majmui bilan birga olib tekshirishni, aniq haqqoniy dalillarga asoslanishini talab qiladi. 


Tarixiylik metodologiyasi xalqning o‘tmishini, hozirgi zamon va kelajagini yagona tabiiy jarayon deb, o‘tmish hozirgi zamonni tayyorlaydi, hozirgi zamon kelajakni yaratadi degan taraqqiyot qonuni asosida qaraydi. Insoniyat ana shunday umumiy yo‘ldan borayotgan ekan, porloq hayot, turmush qurmoqchi bo‘lgan avlod tarix fani orqali o‘z o‘tmishini yaxshi bilmog‘i lozim. O‘tmishni, ajdodlarimiz tarixini qanchalik yaxshi bilsak, anglab  etsak, hozirgi zamonni, mustaqilligimiz mazmunini shunchalik mukammal tushunamiz, kelajakni to‘g‘ri tasavvur etamiz. Shuningdek, hozirgi zamonni bugungi avlodning bunyodkorlik faoliyatini to‘g‘ri idrok etish o‘tmishni, tariximizni chuqur anglashga ko‘maklashadi.

